Жаңа жыл мерекесінің сценариі
(театр ұжымдары үшін)
Қатысушы кейіпкерлер:

Сиқыршы қыз, Үскірік  пен  Боран  қыз, Африкандықтар – Көсем, Ақ тіс, Ұзын құлақ, Мыстан кемпір, Сайтан,   шығыс сиқыршысы - Рахат Лукум, Жылан, Тұлпар, Аяз ата,  Ақшақар.  
Керекті техникалық құралдар: музыкалық аппаратура, бейнеэкран, микрофондар. 
Реквизиттер: жаңа жылдық пакет (жабықхат), үлпек қар, Аяз ата таяғы, сиқырлы кітап.
Залдың әшекейленуі: Зал жаңа жыл мерекесіне  әшекейленген, ортада жасыл шырша орнатылған.  
Мереке басыңда жаңа жылдық құттықтаулар мен мерекеге шақыру сөздері айтылады.

Музыка ойналады. Сиқыршы қыздың шығуы:
Армысыңдар бөбектер!

Армысыздар, ата-ана,
Бөбегім деп өбектер!

Бүгін бәрі өзгерек

Жарқын күлкі, сөз бөлек...

Тілек айтып, күтейік,

«Кел, Жаңа Жыл, төрле!» деп.

Амансыңдар ма, достар! Мен, Сиқыршы қызбын, Сендерді Жаңа жылмен құттықтауға келдім!!! Жаңа жылдарыңызбен достар!
Жаңа жылда билейміз,

Сүйікті әнді шырқаймыз

Аяз атамен сиқырлап

Ертегіге енеміз.
Ертегіде көп болар 
Жаңа жылдық сиқырлар,
Балалардың  арманын
Сиқыршылар орындар!
Балалар, сендер көңіл көтеруге дайынсыңдар ма? Көңіл күйлерің жақсы ма? Ендеше барлығымыз үлкен шеңбер құрып, би билейік! 
БИ орындалады.
Сиқыршы қыз: Жаңа жылдық ертегіге барлығы дайын ба, тек оның басты кейіпкерлері Аяз ата мен Ақшақар жоқ.  Бірақ олар бізге жақындап қалған сияқты, естіп тұрсыңдар ма, боран  мен  үскірік соғып жатыр, олар Аяз ата мен Ақшақарды ертіп әкеле жатқан сыңайлы. 

Музыка ойнатылады. Боран мен Үскірік айналып жүгіріп, кіріп келеді 
(аптығып кіреді, қолдарында жаңа жылдық жабықхат бар)

Үскірік: Сәлеметсіңдер ме, балалар, сәлеметсің бе, Сиқыршы қыз.  Біз сендерге асығып, аптығып, шалдығып ұшып келдік, асыққанымыз соншалық, жолда шашылып қала жаздадық.  

Боран қыз: Танысып қояйық, мен – Боран қызбын, ал менің сіңілім – Үскірік, уу-ух, әйтеуір жеттік қой, сенбей де тұрмын. 

Сиқыршы қыз:  Біз сіздерді мерекемізде көргенімізге өте қуаныштымыз. Дегенмен, неге соншалықты қобалжисыздар?  Неліктен сонша асықтыңыздар?

Боран қыз: Біз осы мерекеге сонау  солтүстік аймақтан келдік, Аяз ата мен Ақшақардан өте маңызды құжат ала келдік.  

Үскірік: Құжаттың ішінде бейнехат бар, мінекей ол! 

Сиқыршы қыз: Қандай қызық, кәне, балалар, барлығымыз сиқырлы экранға қарайық. 

Экранда көрсетілетін оқиға:  Аяз ата мен Ақшақар қысқы орманда: 

           Аяз ата: Қымбатты,  балалар! 
Сендерді келе жатқан Жаңа жылдарыңмен құттықтаймыз! Сендер кешіріңдер, бірақ біз  мерекеге келе алмаймыз,  жұмысымыз көбейіп тұр:  барлық балаларға сыйлықтар дайындау керек, алаңдарды, ормандар мен тауларды мамық қарға орау қажет. Қазір жұмыс көп. Ал сыйлықтарыңды алып кетуге сендер өздерің бізге келіңдер. 

Ақшақар: Ал жолдарың жеңіл болу үшін, пакетте сендер үшін сиқырлы үлпек қар бар. Оған 3 рет үрлесеңдер, бірден біздің үйде боласыңдар.  Сендерді өзіміздің солтүстік елімізде күтеміз. 

Екеуі: Кездескенше!
Сиқыршы қыз: Рахмет сендерге, Боран қыз бен Үскірік – керемет хабар екен. Балалар, Аяз ата мен Ақшақарға қонаққа барамыз ба? (Иә!) 

Алдымен қысқы орманда жаңа жылдық мереке қарсаңында қандай қызықты оқиғалар болып жатқанын көрейікші! Тағы да экранға назар аударайық!  

Экранда: Қысқы орман, үй, онда Аяз ата мен Ақшақар балаларға сыйлықтар жинастырып жатыр, үйдің терезесінен африкандықтар сығалап қарап, өзара сыбырласып, Аяз ата мен Ақшақарды қамап жауып кетеді де, қолдарын уқалап,  мәз болып қашып кетеді. 

Боран қыз:  Балалар, не істейміз? Қайтеміз біз? 
Үскірік: Африкандықтар Аяз ата мен Ақшақарды үйде неге қамайды? 
Сиқыршы қыз:  Қобалжымаңдар,  достар,  мен Сиқыршы қызбын, мен қарлы иелікте тәртіп орната аламын, ал сендер болсаңдар, жаңа жылды қарсы алуға жақсы көңіл күйлеріңді дайындауларың керек! 

Боран мен Үскірік: Сәттілік тілейміз, Сиқыршы қыз!!!!

Сиқыршы қыз кетеді.

Үскірік: Жолын болсын! Балалар,  Сиқыршы қыз Аяз ата мен Ақшақарға міндетті түрде көмектеседі! 

Боран қыз: Ал біз көңіл көтерейік, би билейік, ән шырқайық, күлейік,  жаңа жылды бірге қарсы алайық.

Би.

Үскірік : Ал қанекей, Аяз ата туралы сөйлесейікші. Балалар, сендер сұрақты жақсылап тыңдап алып «Ия» не «Жоқ» деп жауап беріңдер, келістік қой. 

 -Аяз ата барлығына белгілі ме?  Ия!
- Ол  сағат жетілерде келеді ме? Жоқ!

- Аяз ата жақсы ата, солай ма? Ия!

- Шляпа менен калош киеді, солай ма? Жоқ!

- Балаларға шырша әкеп береді, солай ма? Ия!

- Сұр қасқырмен келеді, солай ма?  Жоқ!

- Аяз ата суықтан қорқады, солай ғой? Жоқ!

Ақшақармен дос болады, солай ғой? Ия! 

Боран қыз:  Ал енді мен сендерге ретімен жұмбақ жасырамын
- Қыста ұшып келеді, жер бетіне қонады

Өте жеңіл ұлпалар, оның аты аппақ .... қар! 

- Құлақтарды, беттерді, жасырамыз біз одан

 Шарфпенен оранамыз, далада соғар бұл .... боран  

- Суда қалқиды, жылыда балқиды ... Мұз!

- Қолы менен қаламы жоқ

 Бірақ сурет салады көп ....  бұл не? Аяз!   

Қандай жақсы шыршамыз, ән шырқайық баршамыз,

Еңжарлықты тастайық, шырша тойын бастайық!

- Ал кане, балалар, Үскірік пен Боран сияқты шыршаны айналып ұшайық, жаңа жылда шырша жанына  көбірек қарды жинайық!

Музыка ойнатылып, балалар қолдарын сермеп шыршаны айналып жүгіреді.

Үскірік:  Дегенмен, Ақшақар мен Аяз атасыз мерекеміз қызықсыз екен.
Боран қыз: Ой, балалар! Есіме түсті,  бізде сиқырлы  үлпек қар бар емес пе!  (музыка ойнатылып, үлпек қарды алып шығып балаларға көрсетеді). 
Аяз ата айтқандай, оның көмегімен,  біз солтүстікке барамыз. Келісесіңдер ме? Кәнекей, қайталаймыз, 1,2,3 және  бәріміз үрлейміз.  

Музыка ойнайды, Боран қызбен Үскірік үлпек қарға үрлейді, ортаны айналып балаларға үрлетеді. 

 Екінші айналымда, жарық эффектілері қосылады, Боран мен Үскірік шыршаны айналып, залдан ұшып кетеді, ортаға Мыстан мен Сайтан шығады.  
Мыстан: Міне, жеткен жеріміз осы болды!

Сайтан: Не боп қалды? 2 рет
Мыстан: Мен саған айттым ғой, Сайтан , мен сені ескертпеп пе едім, қолыңа сиқырлы кітапты алма деп,  ал сен! Тіпті сиқырламақшы болып, енді  не істедің! Қолыңнан келмесе, тимесенші!  Ух сені ме /қолын сермейді/.

Сайтан: Ұрыса бермеші, Мыстан, мен тек тәжірибе жасайын деп едім 

Мыстан: Тәжірибе дейді ғой! Сен үшін қайдағы бір екі қыз ұшып кетті, ал біз болсақ орманнан мұнда  келіп қалдық. Енді не істейміз мұнда! Қа-а-ап!

Ішімнің пысып отырғанын ай!(есінейді)

Сайтан: Э-хе-хе! Иә! Іш пысты!

Бір кезде Мыстан залда тұрған балаларды көріп қалады.

Мыстан: Мәссаған, мынаны қарасаңшы Сайтан! Балалар, қалдарың қалай? Менің керемет сұлуларым, айналайындар, қайда жиналдыңдар, ә? Балалардың жауабы. 

Жақсы іс екен, маған да мерекеге барған ұнайды.
Сайтан: (қуанышпен) Аяз ата мен Ақшақар қайда? Балалардың жауабы. 
Ә, солай ма, енді қайттік!

Мыстан: Қойшы, осы да саған мәселе болып тұр ма, мен ол шалды жақсы білем, Аяз ата деген шал ақылды, данагөй шал, кез-келген  қиындықтардан оңай құтыла алады, онымен ылғи жаңа жылда бір оқиға болады, барлығы сыйлықтарын алғысы келіп, жолына кедергі болғысы келеді, еш қайғырып керек емес, келеді, бәрі жақсы болады. 
Сайтан билей жөнеледі.
Мыстан: Саған не болған?

Сайтан: Жаңа жыл ғой, барлығы көңілді болады. 
Мыстан: Жарайды, балалармен билей салайық, мәз болып қалсын
Сайтан: Ия. Барлығымыз бірге   билейік
«Кара жорга» биі
Сайтан: Би билеп болдық, енді маған құттықтаулар керек.  
Мыстан: Ал біз құттықтауларды да дайындап қойдық
«Құттықтау» ойыны- 1 команда (қыздар) : «Жаңа», 2 команда(ұлдар): «жылмен», кезекпен айтады, сосын шатастырып командаларды нұсқау керек. 
Сайтан: Құттықтаулар болды, ал тілектер қайда?

Мыстан: Тілектер де болады, тек «Ия» не «Жоқ» деп айту керек.
Жаңа жылмен құттықтаймыз? - ия
Көп қуаныш  сыйлаймыз?-ия
Ең әдемі, ең жақсы, ең сүйкімді боламыз?- ия
Төбелесқор , айғайлайтын боламыз?- жоқ
Міндетті түрде бақытты боламыз?-ия

Сайтан: Жарайды, құттықтаулар жеткілікті, бізге билеу керек. 

Би
Сайтан шыршаның астына отырып мұңаяды.
Мыстан: Сен неге сонша ренжулісің?
Сайтан: (күрсініп) Көңіліп соқпай тұр
Мыстан: Көңілім соқпай тұр дейді, оны тағы біреу ренжіткен бе, кәне айт, не болғанын?

Сайтан: Мереке қызу жүріп жатыр, бірақ не сыйлықтар жоқ, не Аяз ата жоқ, қызықсыз. Жарайды, балаларға  ата-аналары сыйлық әпереді, бізге кім береді? Барлық үмітіміз тек Жаңа жылдық ғажайыпқа. 
Мыстан: Сен, жылауық, ынжық, жарайды, көмектесейін сен үшін, тағы бір рет сиқырлайық, бірақ абайлап, тағы бір жерге түсіп кетпейік.
Менің баяғы бір танысым бар, шығыс сиқыршысы, өзі сондай керемет, бір-екі рет оған барғанмын көмек сұрап, қолынан келгенін аямайды, атын ұмытып тұрғанымды қарашы (ойланып, есіне түсіре бастайды) тык,тык,тык, О! А оның аты Рахат Лукум!ия, ия дәл өзі! Сиқырлы сөздері де оп-оңай, балалар, менімен бірге қайталаңдар : Ахалай, махалай, мәләдес, Рахат Лукум бізге көмектес! 3 рет
Балалар сөздерді қайталайды.
Шығыс музыкасының әуеніне көңілді Рахат Лукум пайда болады.
Рахат Лукум: Ассаламағалейкум,  менің қымбаттыларым, ассаламагалейкум көзімнің қарашықтарым! О, қымбатты  алмаздарым, жалтырауық, гаухарларым! 

Мыстан мен сайтан оған қарай беттейді.
Рахат Лукум: (қолымен оларды тоқтатады) Білем, білем, неге шақыртқандарыңды, сендердің мәселелеріңе көмектесемін, ешкім сыйлықсыз қалмайды, бүгін барлығы үшін нағыз мереке болады!

Сайтан мен Мыстан: Бізше, бізге ше?!
Рахат Лукум: Ал сендерге менің қымбаттыларым, ерекше жаңа жылдық «сюрприз»!
Екеуі қолдарын ысқылап қуанады.

Міне сендерге Түркияға  жолдама, денсаулықтарыңды нығайтып демалыңдар, күш жинаңдар 
Рахат  Лукумды құшақтап, секіреді

Мыстан: Міне бақыт деген осы. Кеттім, базарға  барып  әдемі көйлек сатып алайын! 
Сайтан: (есі шығып) Мама, қайда маған панама?

Екеуі жүгіріп кетеді.
Рахат Лукум: Міне менің қымбаттыларым, армандар орындалады.
Ал сендер, достар, ғажайыпқа сенесіңдер ме? Ой жарайсыңдар, мен білгенмін осында ылғи  үздік жігіттер мен керемет қыздар жиналғанын!  Алайда ғажайып болу үшін, сендер маған өздеріңнің қандай ақылды, тапқыр екендеріңді көрсетіп дәлелдеулерің керек, ақылсыз адамдар жек көрем. Ал қане жауап беріңдер маған. 
Көрінбей көзге ұлпа қар, ұша ма екен алысқа?

Ақшақар да желіп,  шауып, қатыса ма жарысқа?

Тиін болса ағашта, жаңғақтарға тоймай  ма?

Тоғайдағы қу түлкі қоян менен ойнай ма?

Қуаныштан борсық та, секіре ме  ағашқа?

Ән айта ма таң атпай, көзін қысқан мысық та?

Үйшіктегі қара ит, шығара ма есепті?

Аяз ата келе ме, жегіп алып есекті?
Қасқыр бар ма орманда, әсем көйлек тігетін?
Шырша күнде отыра ма, ауыстырып инесін?

Боран соқса көбірек, шыршаны қарға орай ма?

Қарға болса сауысқанда суықтан күнде қорғай ма?

Қаңтар айы болғанда,  далада гүлдер бола ма?

Балалардың  күлкісіне сый қапшығы тола ма?

Тарсылдаған хлопушкалар, ата ма ұқсап пушкаға?

Күнде таңғы асқа сендер, жейсіңдер ме тұшпара?
Жаңа жылда шыршаны,  айналамыз бәріміз
Жаңа жылда жаңа көңіл, жарасады сәніміз! 
Солай ма, балалар? /Ия!/

Жарайсыңдар, балалар, осында ең көңілді, ең сүйкімді , ең ақылды балалардың келгені рас екен. Ал кәнекей, көңіл көтеріп би билейік достарым! 
Шығыс биі.
Рахат Лукум: Мен өте ризамын сендерге, осында қонаққа келгенім қандай жақсы болған, осындай керемет адамдарды бірінші рет көріп тұрмын.  
Мен бүгін көп сөйлеп кетіппін, айтпақшы, бүгінгі мерекеге Аяз ата мен Ақшақар келулері керек қой. Қайда деп едіңдер оларды? (балалардың жауаптары)
Үйге қамап қойды? Африкандықтар? Олар кімдер? Мен неге білмеймін? Ай, момент, ахалай, махалай, чоколет, сыйқырлы сандық, африкандықтарды көрсет! 

Экранда көрсетіледі: Сиқырлы сандықтан кезектесіп түрлі ертегі кейіпкерлері ұшып шығып жатады (Мыстан, Кощей, клоундар, Магикус, Вирус, Сид жалқау, Спайнджбоб… сосын кейін қайта ұшып кіріп жатады, сосын  кінәлі адамдарды танып алу үшін африкандықтар ұша бастайды, балалар оларды таниды
Рахат Лукум: Осылар ма?! Вах! Вах! Вах! Танып тұрмын, танып тұрмын, бұл достар Чумба Юмба  тайпасынан ғой, олар жаман емес сияқты-дың, оларға не болған? Қазір, ай момент!Сиқырлайды:  Ахалай, махалай, чахалол, Чумба Юмба  пайда бол!

Музыка әуенімен африкандықтар атып шығып билей  жөнеледі, тоқтай қалып, қолдарын көкке көтеріп, бірде төмен түсіріп  «Ку!» «У-А!» деп айтады.
Рахат Лукум: Вах, вах, вах, қандай адамдар, қош келдіңдер қымбаттыларым менің, төрлетіңдер, қонақ болыңдар. «Чумба Юмба» тайпасының атақты көсемін танып отырмын.  (Көсем маңызды қадам жасайды)  
Қадірменділер, не болды, жаңа жылда неге күйбеңдеп жүрсіңдер? Түсіндіріңдерші, өтінемін. 
Көсем:  Африкада ешқашан Жаңа жыл болып көрген емес, адамдар мерекені көргісі келеді, жаңа жылды тойлағысы келеді, бізде тіпті қыс та болмайды, сондықтан Аяз ата мен Ақшақарды Африкаға  алып кету үшін келдік. Сосын нағыз Жаңа жыл тойын тойлаймыз!

Рахат Лукум: Қандай ақымақсың! (көсем Рахатқа қол сілтейді, ол қорқып кетіп) Мүмкін келісерміз, саған  артық шығындалудың қажеті не, Аяз ата мен Ақшақарда анда-мында тасып? Африкаға келесің, пальмаға герлянд ілесің, тайпаңды сосын жинайсың, Жаңа жылды тойлайсың. Саған қыстың қажеті не? Саған Аяз атаның қажеті не, одан да өзіне қарашы, сен нағыз атасың, африкандық Аяз атасың,  қандай керемет!   
Көсем: Ия!? (күлкісі келіп, басын соға бастайды) Эй, топас басым-ай , ойламаппын ғой. «Ақ тіс» (африкандыққа қарап)
Ақ тіс: (қолдарын жоғары төмен көтеріп түсіріп) К-у-у!

Көсем: Не істейтін болдық?

Ақ тіс: Аяз ата мен Ақшақарды жібере салайық, сосын Африкаға барып мереке жасайық. К-у-у!У-А!

Рахат Лукум: Ай, жарайсың, миыңнан айналайын. Бұл жағдайды атап өту керек, африканша көңіл көтерейік.

Би
Көсем: Ия, сендерде көңілді екен, бірақ Аяз ата мен Ақшақар жетіспей тұр, қайтеміз «Ұзын құлақ» есіктер мен қақпаны аш та, қонақтарды осында алып кел, қолдарында сыйлықтары болсын, ал сен «Ақ тіс» көмекке бар!
(Ақ тіс келісіп, жүгіріп кетеді )

Экранда көрсетіледі: «Ұзын құлақ»  қолдарын жоғары төмен көтеріп-түсіріп, «Ку-у!У-А» сөздерін айтады, «Ақ тіс» жүгіріп келіп, екеуі қақпаны ашып Аяз ата мен Ақшақарды босатады, сосын орманда сыйлықтарын бірге алып келе жатады.

Рахат Лукум: Мен айттым ғой, келісеміз деп, өзара түсіністік пен достық  нағыз ғажайыптар сыйлайтынын нақты білемін. Ал сендер достар, бүгінше мерекеде бола тұрыңдар, ал мен кетейін, әлі барлық туыстарымды жаңа жылмен құттықтау керек, сыйлықтар сатып алу керек, сендерге көмектескеніме өте қуаныштымын, жақсы адамдардан әрқашан көмегімді аямаймын. Африкадан келген қонақтарға қалай көңіл көтеру керектігін көрсетіңдер. Кездескенше!

(Рахат Лукум кетеді)

Көсем: Мен сендерге біздің африка ойынын ұсынамын. Барлығың қатты дауыспен «Бұл бізге оңай – бір, екі осылай! » деп айтуларың керек. Кәне көрейік:

Балалар: «Бұл бізге оңай – бір, екі осылай! »

Көсем: Ал енді тағы да барлығымыз, бірге, қаттырақ!

Балалар:  «Бұл бізге оңай – бір, екі осылай! »

Көсем: Кім біледі, қанекей, машинаны жүргіземіз біз қалай?

Балалар:  «Бұл бізге оңай – бір, екі осылай! » (көрсетеді)

Көсем: Кім біледі, қанекей, қорбаңдаған аюдың жүрісі қандай?

Балалар:  «Бұл бізге оңай – бір, екі осылай! » (көрсетеді)

Көсем: Кім көрсетер, қанекей, қу түлкінің жүрісі  қандай?

Балалар:  «Бұл бізге оңай – бір, екі осылай! » (көрсетеді)

Көсем: Ал, қанекей, арамызда көңілді би билейтін, бар ма екен балақай?

Балалар:  «Ия, бұл бізге оңай – бір, екі осылай! » (көрсетеді)

Сиқыршы қыз: Ал ендеше бүгінгі ең көңілді, ең жақсы балалар менімен бірге билейді.
Би

Жыланның дауысы естіледі.
Көсем: Ой, не бұл?

А-а –а! Мен білем, бұл Жыланның  дауысы, ол барлықтарыңмен қоштасуға келе жатыр, оның жылы аяқталып,   Жылқы жылы басталмақ. Қарсы алыңдар. 

Жылан кіреді.
Жылан: Ш-ш-ш! Мен өздеріңмен кездескеніме қуаныштымын, достар! Бірақ мен сендермен қоштасуға келдім, жылқы жылы жақындап қалды! Кәне барлығымыз оны шақырайық, мереке көңілді болсын, ғажайыпқа толы болсын! Қаттырақ қол соғайық, тұлпарды  біз шақырайық! 

Балалар қол соғып, ортаға Тұлпар келеді.
Тұлпар: Жаңа жылмен бар баланы,
бар адамды құттықтағым келеді, 
қанша таныс, қанша достар жиналыпсың, 

сағыныштан құшақтағым келеді!

Уақыт деген жылжып міне барады, көптен күткен  жаңа жылда  жақындады, мерекені жалғастырып бәріміз, ән айтайық ,билейікші, кәне біз! 
Балалардың Жылан және Тұлпармен биі.
Тұлпар: Ең көңілді, ең әдемі, ең жаңа жылдық қонақтар біздің шырша маңына жиналыпты. Жаңа жылдарыңмен! 
Бізге  қарлы, жаңа жылдық жолға аттану қажет. Өйткені барлығын құттықап үлгеруіміз керек! 
Жылан: Достар,  мені тыңдашы, менің нақты білетінім, мерекелік қуаныш жалғасу үшін, Аяз ата өте қажет. Оны біреулер жолда бөгеп тұрған болу керек, ал мүмкін біз оны шақырғанын тосып тұр ма?  Қуаныш болсын баршаға, Аяз атаны шақырайық ортаға! 

Тұлпар: Сыңғырлаған,  сықырлаған естіледі дауыстар, келе жатыр Аяз ата, қол соғайық, қане достар! Қарсы алыңдар Аяз ата мен Ақшақар келе жатыр.

 Аяз ата мен Ақшақардың шығуы
Аяз ата: 
Жаңа жылмен, достарым!

Қандай жарқын жүздерің!

Жаңа жылмен құттықтайды

Аталарың сендердің! 

Ақшақар: 

Жаңа жылғы алғашқы

Тілекті ата дәл басты

Жайлы, тыныш жыл болсын!

Құт-береке мол болсын!

Аяз ата:  
Мен, сақалды атамын,  мынау әсем Қарша қыз
Дөңгеленіп шыршаны, ән айтайық баршамыз 

Уа, халайық, халайық , қол ұстасып алайық, 

Шамшырағы жап-жарық, қандай әсем шыршамыз
Ақшақар:  Аяз ата, тұра тұр, саған біздің шырша ұнай ма? 

Аяз ата: Өте ұнайды, Қарша қыз, балалар қатты тырысыпты 
Ақшақар.: Ал сен байқадың ба, аяз ата, біздің шыршаның сиқырлы шамы жоқ?

Аяз ата: Ай, ай, ай, қартайған шал деген осы!
Қалай ғана ұмытып кеткенмін?

Балаларға қарадым, қыздар менен ұлдарға, қуанғаным соншалық,
ұмытыппын жағуды шыршаның әсем шамын да.
Бұл қиын іс емес! 

Бір, екі, үш,

Жинап алып күш

Жарқырасын маң
Шырша оты жан!!!
(аса таяғымен жерді соғып қалады, сол кезде от бірде жанып, бірде өшеді)

Түк түсінбедім, не боп жатыр өзі?

Ақшақар: Аяз ата,  жыл сайын сиқырлы сөздер де жаңа болу қажет және оны балалармен бірге айту керек. 
Аяз ата:  Аспанға от шарықтасын, шырша шамы жанып қалсын!  
Барлығы бірге
Аяз ата: Тырысқандық мұратқа жетті,  шырша шамы жайнап кетті. 
Ақшақар: Аяз ата барлықтарыңды жаңа жылдық мерекеге шақырады,  жаңа жылды тойлайық, шырша әнін бастайық!
«Шырша» әні
Аяз ата: 
Қалып едік сағынып

Күтіп алдық жабылып

Бүкіл залды жарық қып

Шыршаларға шам ілдік

Би билейік бәріміз, көтерейік көңілді.

Аяз ата және Ақшақармен би.
Аяз ата: Ән де айттық, би биледік, жұмбақ шештік біз бүгін,

Ал енді ойын бастайық, тапқырлықты жастайық. 

Аса таяқ астынан өтсеңдер, жаңа жылда мол бақытқа кенелесіңдер! 

Ойын  «Таяқ астында»

Аяз ата: Бізбен бірге билеңіз, тәтті сыйлық береміз
Ақшақар мен Аяз ата  би билейді, кәмпиттер таратылады. 
Аяз ата:                
         Жаңа жыл – қайсарлық пен жүректілік,

         Баратын болашаққа білек түріп,

         Біз бүгін  жаңа жылға қол соғамыз,

         Әлемге жақсылықтар тілеп тұрып!
Ақшақар.

          Хош болыңдар, мерекенің бар баласы 

          Жайнасын көңілдердің жасыл бағы.

          Тамаша жаңалықтың бастауы боп,

          Келерміз әлі, алдарыңа, тағы, тағы.
Аяз ата: Алар асу, шығар тау көп

Еңбек думан маңайым,

Жаңа жылда денің сау боп,

Бақытты бол ағайын!

Келе жатқан Жылқы жылы мол ырыс әкеліп, айналамызды шат-шадыман қуанышқа кенелтсін! Келесі жылы амандықпен кездескенше хош сау болыңыздар!
Әзірлеген: Асаубаева Сандуғаш Қанатқызы – М.М. Катаев атындағы Оқушылар сарайының көркемдік бөлімінің меңгерушісі. Павлодар қаласы.

